
GOUVÈNÈ HOCHUL LANSE INISYATIV "WHIRLWIND WINTER" A POU AKSELERE 
SÈTIFIKASYON MWBE YO NAN ETA NOUYÒK  

  
Rezo sant konsiltatif biznis nan tout Eta a pral bay asistans aplikasyon gratis 

pandan tout desanm lan  
  

Inisyativ vize pou akselere pwosesis sètifikasyon rasyonalize Eta a pou 90 jou 
oswa pi bonè  

  
Bati sou siksè kontinyèl Gouvènè a nan rasyonalize sètifikasyon MWBE yo  

  
  

Gouvènè Kathy Hochul te anonse jodi a lansman inisyativ "Whirlwind Winter", yon efò 
pou ede biznis ki posede pa minorite ak fanm yo nan Eta Nouyòk ranpli aplikasyon yo 
pou sètifikasyon MWBE pandan premye mwa sezon ivè 2024 la. Apati 1e desanm rive 
31 desanm 2024, inisyativ la pwofite yon rezo sant konsiltatif biznis nan tout eta a pou 
bay aplikan MWBE yo sipò konplè ak gratis.  
  
"Winter in Nouyòk pote nouvo opòtinite pou kwasans ak transfòmasyon, epi rezo 
konseye biznis nou yo nan tout eta a pare pou ede antreprenè yo reyisi", Gouvènè 
Hochul te deklare. "Atravè inisyativ Whirlwind Winter nou an, n ap asire ke biznis ki 
posede pa minorite ak fanm yo atravè eta nou an gen sipò yo bezwen pou navige nan 
pwosesis sètifikasyon an epi jwenn aksè ak opòtinite kontra eta yo. Lè nou retire baryè 
yo epi rasyonalize pwosesis yo, nou kreye yon ekonomi ki pi dinamik ak enklizif ki 
benefisye tout Nouyòkè yo."  
  
MWBE yo ka konekte ak òganizasyon sa yo pou asistans aplikasyon gratis 
pandan inisyativ Whirlwind Winter a:  
  

• Sant Asistans Antreprenarya – esd.ny.gov/entrepreneurial-assistance-program  

• Sant Devlopman Ti Biznis – nysbdc.org  

• Akseleratè Empire APEX – empireapexMWBE@nystec.com  

• Akseleratè LaGuardia APEX – laguardia.edu/ce/business-services/apex-
accelerators  

• Chanm Komès Bronx – bronxchamber.org  

• La Fuerza Unida Community Development Corporation - 
https://lafuerzacdc.org/pages/services  

Prezidan, Direktè Egzekitif Jeneral ak Komisè Empire State Development lan, 
Hope Knight, te deklare, "Inisyativ Whirlwind Winter a pwofite rezo solid sant konsiltatif 
biznis nou an pou bay aplikan MWBE yo sipò pratik ki sible. Lè nou ofri asistans devwe 
pandan tout mwa desanm lan, n ap ede biznis ki kalifye yo ranpli aplikasyon 
sètifikasyon yo avèk efikasite epi mete yo nan pozisyon pou fè konpetisyon pou kontra 
eta yo. Inisyativ sa a gen pou wè ak fè objektif sètifikasyon yo tounen opòtinite biznis 
tanjib pou divès kominote antreprenarya Nouyòk."  
  
Pandan Eta Nouyòk ap deja revize aplikasyon MWBE nan sèlman 90 jou, patisipan yo 
nan inisyativ Whirlwind Winter yo ka resevwa detèminasyon sètifikasyon ki pi rapid 
menm. Lè pwogram nan ofri aksè ak konseye ekspè nan biznis ak asistans ki adapte, li 
pèmèt MWBE yo navige nan pwosesis sètifikasyon an avèk efikasite, sa k ap akselere 
chemen yo nan sètifikasyon ak debloke nouvo opòtinite pou angaje yo nan kontra eta a, 
sa k ap finalman kondwi kwasans ekonomik atravè Nouyòk.  
  
Pou kalifye pou sètifikasyon, biznis yo dwe ranpli kondisyon ki etabli nan Lwa Egzekitif 
Atik 15-A ak Tit 5 lan. Aplikan yo dwe reponn demann DMWBD pou klarifye 
enfòmasyon oswa dokiman yo nan senk jou ouvrab apre yo resevwa demann sa yo pou 
evite reta nan pwosesis revizyon an.  
  
Manm Asanble Rodneyse Bichotte Hermelyn, te deklare, "Pandan Eta Nouyòk ak Vil 
la kontinye bat rekò ak franchi baryè pou siksè MWBE - ki gen ladan montan atribisyon 
kontra ak to itilizasyon istorik - Inisyativ 'Whirlwind Winter' Gouvènè Hochul la se yon lòt 
gwo etap nan direksyon pou kondisyon ekonomik ekitab. Lè nou redui administrasyon 
yo epi bay resous siperyè pou antreprenè minoritè ak antreprenè fanm yo pou yo ka 
resevwa sètifikasyon pi rapid ak pi fasil, n ap konstwi yon ekonomi ki pi solid, ki pi ekitab 
pou tout Nouyòkè yo."  
  
Sipò Gouvènè Hochul pou MWBE Nouyòk yo  
Inisyativ Whirlwind Winter la baze sou efò kontinyèl Gouvènè Hochul ap fè pou ekipe ti 
biznis Nouyòk yo epi ranfòse ekonomi lokal yo. Pandan Mwa Ti Biznis an me a, 
Gouvènè a te anonse ke Nouyòk te non sèlman atenn men li te depase objektif li pou 
redwi tan repons aplikasyon sètifikasyon MWBE nan 90-120 jou. Depi 1e out 2023, 
Empire State Development te sètifye ak resètifye avèk siksè plis pase 3,450 biznis, yon 
etap enpòtan ki reyalize gras ak sipò solid Gouvènè a pou MWBE yo, ki gen ladan 
reyalizasyon enpòtan nan elimine reta depi lontan sètifikasyon MWBE yo nan Nouyòk. 
Pwogrè sa a te posib gras aak yon envestisman 11 milyon dola nan Bidjè ane fiskal 
2023 la, ki montre angajman Gouvènè a pou ankouraje yon anviwonman biznis ki 
enklizif ak dinamik.  
  
Anplis de sa, Gouvènè Hochul dènyèman te anonse Eta Nouyòk depase objektif 
itilizasyon 30 pousan Biznis Minorite ak Fanm Posede (Minority- and Women-owned 
Businesses, MWBE) pou katriyèm ane konsekitif, pou l reyalize yon pousantaj 
itilizasyon 32.21pousan, ki se pi bon pousantaj nan nasyon an. Etap enptan sa a 
reprezante prèske 3 milya dola nan kontra piblik yo te bay MWBE sètifye nan ane fiskal 

2023-24, ak prèske 12 milya dola depi lè Gouvènè Hochul te antre an fonksyon. Nan 
14èm Fowòm Konferans MWBE Eta Nouyòk la, ki gen tematik "Solidifye avni nou an: 
Yon Angajman pou Elaji Opòtinite pou MWBE yo" (Solidifying our Future: A 
Commitment to Expanding Opportunities for MWBEs), Gouvènè Hochul te devwale 
nouvo Dekalk ki sètifye NYS MWBE a. Dekalk sa a sèvi kòm rekonesans ofisyèl pou 
MWBE sètifye nan Pwogram Sètifikasyon MWBE eta a, amelyore vizibilite ak pozisyon 
biznis yo pou plis opòtinite kontra ak antite gouvènman an ak sektè prive ki priyorize 
divèsite ak ekite.  

  
###  

  
  

Lòt nouvèl disponib sou sit www.governor.ny.gov 
Eta Nouyòk | Chanm Egzekitif | press.office@exec.ny.gov | 518.474.8418  

Enskri pou w jwenn mizajou Biwo Gouvènè a: ny.gov/signup | Voye tèks NEW YORK bay 81336 

